za Almanah ZORA 2013 SD Cankar  
Na 21. teniskom Memorijalu  “Jan Doršner” titulu odbranio 
Nerman  Fatić – član Devis kup reprezentacije BiH
Prošlogodišnju pobjedu na 21. teniskom Memorijalu odbranio je mladi član Devis kup reprezentacije BiH Nerman Fatić (TK Junior Hadžići) u meču  u  tri  seta 2:6 6:4 6:3 protiv takođe reprezentativca Ismara Gorčića. Fatić je ponovo osvojio prelazni pehar i nagradu od 600 KM, dvostruko više od protivnika. 
U konkurenciji seniorki mlada Nerma Čaluk pobijedila je u dva seta sa 6:4 6:4 vršnjakinju Lejlu Čolić i osvojila 400 KM, a obje takmičarke su iz kvalitetnih vogošćanskih klubova.
Prvi ovogodišnji seniorski turnir I kategorije prema kalendaru TSBiH, a koji se u kontinuitetu održava od 1993. godine, igrao se na otvorenim igralištima TA HEAD Vogošća u okviru obilježavanja tradicionalnih Cankarevih dana.

Tehničku organizaciji po povoljnim vremenskim uslovima od 27. - 28.04.2013. godine vodio je TK Iskra Teen, a vrhovna sudinica turnira ispred TSBiH bila je Hana Mehmedagić, prva  u TSBiH s internacionalnom ITF licencom. 
Nagradni fond od 2.000 KM za osam najboljih od ukupno petnaest učesnika obezbjedili su Ministarstvo kulture i sporta KS, SD Cankar, Stambeni fond KS i Comprex doo, a Juvelirnica Sofić je izradila osam posrebrenih medalja sa siluetom grada Sarajeva dok je SD Cankar dodijelio diplome.  

Prvog dana turnira članovi Počasnog odbora Memorijala Jana Doršnera  (1969 – 1992), predvođeni teniskim veteranom Halidom Bikićem, kao i članovi Upravnog odbora SD Cankar, predvođeni predsjednikom Asimom Kulenovićem, Janovi vršnjaci i prijatelji iz njihovog matičnog Skijaškog kluba Željezničar i SSBiH te obitelj položili su proljetno cvijeće na Koševu na grob studenta i borca slovenačkih korijena, palog na prvoj liniji odbrane grada Sarajeva. 







Z. D.
fotosi u prilogu: 
· polaganje proljetnog cvijeća

· proglašenje pobjednica
· proglašenje pobjednika
 za Almanah ZORA 2013 XXI JM 12.01.2014.
